
OPERATORI I BLERJEVE TË PËRQENDRUARA 

 

Data: 23.09.2026 

 

Procesverbal- Tipi i kontratës - Mallra 

 

PËR ARGUMENTIMIN DHE MIRATIMIN E SPECIFIKIMEVE TEKNIKE DHE 

KRITEREVE PËR KUALIFIKIM   

 

Objekti i procedurës: “BLERJE PAJISJE DHE APARATURA PËR GRUPIN E SHPËTIMIT 

DHE INSPEKTIMIT” 

Kodi përkatës në fjalorin e përbashkët të prokurimit (FPP):  

43100000‐ 4       Pajisje për miniera 

 

Vlera e fondit limit: 5,164,433 (pesë milion e njëqind e gjashtëdhjetë e katër mijë e 

katërqind e tridhjetë e tre) lekë pa TVSH. 

 

Në bazë të nenit 21, pika 2, të ligjit nr.162/2020 “Për prokurimin publik”, i ndryshuar,  

nenit 2, pika 2/c dhe nenit 78, pika 2, të VKM nr. 285, datë 19.05.2021 “Për miratimin e 

rregullave të prokurimit publik”, i ndryshuar, autoriteti/enti kontraktor, Operatori i Blerjeve 

të Përqëndruara sh.a, ka hartuar procesverbalin për argumentimin dhe miratimin e 

specifikimeve teknike dhe kritereve për kualifikim për procedurën e sipërcituar, me 

përmbajtjen si më poshtë: 

 

2. KRITERET E VEÇANTA TË KUALIFIKIMIT 

 

1. Ofertuesi duhet të paraqesë: 

 

a. Formularin Përmbledhës të Vetëdeklarimit, sipas shtojcës 9; 

b. Sigurimin e Ofertës, sipas Shtojcës 4;  

 

2. Ofertuesi duhet të paraqesë: 

 

2.1 Kapacitetin profesional të operatorëve ekonomikë:  

 

Referuar pikës 1 të shtojcës 8, ofertuesi duhet të deklarojë se përmbush kriteret e 

përgjithshme të pranimit/kualifikimit. Këto kritere duhet të plotësohen me dorëzimin e 

vetëdeklaratës me shkrim të subjektit, në ditën e hapjes së ofertës, sipas Shtojcës 9. 

Argumentimi: Kërkesat e mësipërme bazohen në nenet 76, 82 dhe 83 të ligjit nr. 162, datë 

23.12.2020 “Për prokurimin publik”, i ndryshuar dhe nenit 26 të VKM-se nr. 285, datë 

19.05.2021 “Për miratimin e Rregullave të Prokurimit Publik”, i ndryshuar. 

 

2.2  Kapaciteti ekonomik dhe financiar:  

    

1. Për të provuar se operatorët ekonomikë kanë kapacitetin e nevojshëm ekonomik dhe 

financiar për të zbatuar kontratën, duhet të paraqesin vërtetim për xhiron vjetore për vitet 

financiare (2023, 2024, 2025), ku vlera e xhiros për të paktën një nga vitet e periudhës së 

kërkuar duhet të jetë jo më e vogël se 39% e vlerës së përllogaritur të fondit limit për 

objektin që prokurohet. Kërkesa për plotësimin e kapaciteteve financiare konsiderohet e 

përmbushur nëse operatorët ekonomikë arrijnë vlerën e xhiros minimale, në të paktën një 

vit të periudhës së kërkuar nga autoriteti/enti kontraktor. 

 

Argumentimi: Kërkesa e mësipërme është në nenin 77, pika 3, të ligjit nr. 162, datë 

23.12.2020 “Për prokurimin publik” i ndryshuar ku parashikohet se “3. Në lidhje me 

situatën ekonomike dhe financiare, autoritetet ose entet kontraktore mund të vendosin 

kërkesa që garantojnë se operatorët ekonomikë kanë kapacitetin e nevojshëm ekonomik dhe 

financiar për të zbatuar kontratën. Për këtë qëllim autoritetet ose entet kontraktore mund të 

kërkojnë në veçanti që operatorët ekonomikë të kenë një xhiro vjetore minimale të caktuar. 

Gjithashtu, autoritetet ose entet kontraktore mund të kërkojnë që operatorët ekonomikë të 

japin informacione në bilancet e tyre vjetore që të tregojnë raportet ndërmjet aktivit dhe 

pasivit. Xhiroja vjetore minimale që kërkohet nga operatorët ekonomikë nuk mund të 

tejkalojë dyfishin e vlerës së parashikuar të kontratës” dhe nenin 43 pika 2/c, nenin 55 pika 

4 të VKM nr. 285, datë 19.05.2021 “Për miratimin e rregullave të prokurimit publik” të 

ndryshuar. 

 

Përcaktimi i viteve të kërkuara për paraqitjen e vërtetimit të xhiros vjetore është bërë bazuar 

në pikën 2 të  nenit 61, të Ligjit nr.29/2023“Për tatimin mbi të ardhurat”, të ndryshuar ku 

përcaktohet se: “Deklarata tatimore vjetore dorëzohet në organin tatimor jo më vonë se 

data 31 mars e vitit pasardhës të vitit tatimor për të cilin dorëzohet deklarata”. Vendosja e 

këtij kriteri bëhet me qëllim krijim e bindjes tek Autoriteti Kontraktor, për aftësinë 

ekonomike dhe financiare të operatorëve ekonomik ofertues, duke vërtetuar nëpermjet 

dokumenteve të kërkuara, se zotërojne kapacitet ekonomike dhe financiare për të 

përmbushur kontratën sic është parashikuar nga Autoriteti Kontraktor. 

 

Përcaktimi i vlerës së kërkuar argumentohet si më poshtë: Vlera e kërkuar jo më e vogël se 

39 % e vlerës së fondit limit është brenda kufirit të përcaktuar në nenin 43 pika 2/c të VKM 

nr. 285, datë 19.05.2021 “Për miratimin e rregullave të prokurimit publik” të ndryshuar, ku 

përcaktohet se: “Vlera e xhiros minimale vjetore që u kërkohet operatorëve ekonomikë nuk 

mund të tejkalojë: 

c) 40 % të vlerës së përllogaritur të kontratës ose lotit, në procedurat e prokurimit nën 

kufirin e ulët monetar...”. Në nenin 55 pika 4 të VKM Nr 285 dt 19.05.2021 për “Miratimin 

e rregullave të prokurimit publik” i ndryshuar është përcaktuar se: “4. Në këtë lloj 

procedure prokurimi, autoritetet kontraktore duhet të mbajnë në konsideratë të përcaktojnë 

kritere të thjeshtuara pranimi, me qëllim nxitjen e pjesëmarrjes së bisnesit të vogël dhe të 

mesëm. Kërkesat ekonomike financiare duhet të kërkohen në raport me objektin e 

prokurimit, duke marrë në konsideratë që plotësimi i këtyre kërkesave mund të bëhet vetëm 

me paraqitjen e xhiros vjetore të realizuar nga operatorët ekonomikë. Vlera e xhiros së 

kërkuar në këtë lloj procedure prokurimi nuk mund të tejkalojë 40% të vlerës së 

përllogaritur të kontratës, sipas parashikimeve në nenin 43, të këtyre rregullave”.  

 

Referuar sa më sipër duke  qënë se vlera e fondit limit është në kufirin e vlerës që i përket 

llojit të procedurës “Procedurë e hapur të thjeshtuar” edhe vlera e  kërkuar  për xhiron do të 

vendoset konform  kësaj procedure prokurimi referuar dispozitave ligjore si  më sipërcituar. 

 

2.3 Kapaciteti teknik: 

 

1. Operatori ekonomik duhet të paraqesë dëshmi për furnizimet e mëparshme të ngjashme 

të kryera gjatë 3 (tre) viteve të fundit nga data e shpalljes së njoftimit të kontratës, në vlerën 

jo më pak se 19 % e vlerës së fondit limit. Këto furnizime të mëparshme, të ngjashme, 

duhet të vërtetohen me dokumentacionin si më poshtë: 

 

a. Kur furnizimet e ngjashme janë realizuar me ente publike, operatori ekonomik duhet të 

paraqesë vërtetime të lëshuara nga enti publik për përmbushjen me sukses të kontratës, ku 

të shënohen vlera, afati i përfundimit të kontratës ose faturat tatimore të shitjes të plotësuara 

sipas kërkesave të legjislacionit në fuqi dhe të deklaruara në organet tatimore, ku të 

shënohen datat, shumat dhe sasitë e mallrave të furnizuara.  

 

b. Kur furnizimet e ngjashme janë realizuar me subjekte private, operatori ekonomik duhet 

të paraqesë faturat përkatëse tatimore të shitjes të plotësuara sipas kërkesave të 

legjislacionit në fuqi dhe të deklaruara në organet tatimore, ku të shënohen datat, shumat 

dhe sasitë e mallrave të furnizuara.  

 

Argumentimi: Kërkesa e mësipërme është përcaktuar bazuar në nenin 77 “Kërkesat për 

kualifikim” pika 4 të ligjit nr. 162, datë 23.12.2020 “Për prokurimin publik” të ndryshuar, 

ku përcaktohet se: “4.Në lidhje me aftësitë teknike dhe profesionale, autoritetet ose entet 

kontraktore mund të vendosin kërkesa që garantojnë se operatorët ekonomikë zotërojnë 

burimet e nevojshme njerëzore e teknike, si dhe përvojën e nevojshme për të zbatuar 

kontratën sipas një standardi të përshtatshëm cilësie. Autoritetet ose entet kontraktore, në 

veçanti, mund të kërkojnë që operatorët ekonomikë të kenë një nivel të mjaftueshëm përvoje 

që vërtetohet nga referenca të përshtatshme nga kontratat e zbatuara në të shkuarën. 

Aftësia profesionale e operatorëve ekonomikë për të ofruar shërbimin, punën, mallin 

vlerësohet në lidhje me aftësitë organizative, reputacionin dhe besueshmërinë, përvojën e 

duhur, si dhe personelin e nevojshëm për të zbatuar kontratën, siç është përshkruar nga 

autoriteti ose enti kontraktor në njoftimin e objektit të kontratës”, nenit 40 “Kërkesa të 

veçanta për kontratat e mallrave” pika 4 të VKM nr. 285, datë 19.05.2021 “Për miratimin e 

Rregullave të Prokurimit Publik”, të ndryshuar, ku përcaktohet se: “Për të provuar përvojën 

e mëparshme, autoriteti/enti kontraktor kërkon dëshmi për realizimin me sukses të një ose 

disa kontratave të mëparshme, të ngjashme, të kryera gjatë tre viteve të fundit. Në çdo rast, 

vlera totale e kërkuar duhet të jetë në një vlerë jo më të madhe se 40% të vlerës së 

përllogaritur të kontratës, që prokurohet dhe që është realizuar gjatë tre viteve të fundit, 

nga data e shpalljes së njoftimit të kontratës”; dhe neni 55 “Procedurë e hapur e thjeshtuar” 

pika 4 germa “b” ku përcaktohet se: Lidhur me kërkesat për përvojën e ngjashme, vlera e 

kërkuar në procedurat e thjeshtuara duhet të jetë: b) Për kontratat e mallrave dhe 

shërbimeve vlera totale e kërkuar duhet të jetë në një vlerë jo më të madhe se 20% të vlerës 

së përllogaritur të kontratës, që prokurohet dhe që është realizuar gjatë tri viteve të fundit, 

nga data e shpalljes së njoftimit të kontratës. 

 

Përcaktimi i vlerës së kërkuar për kontratat e ngjashme argumentohet si më poshtë: Me anë 

të këtij kriteri kërkohet që operatorët ekonomikë të dëshmojnë që kanë përvojën e ngjashme 

për të zbatuar kontratën, prandaj është kërkuar që furnizimet e mëparshme të ngjashme të 

jenë në vlerën jo më pak se 19 % të vlerës së fondit limit. Përqindja e kërkuar është 

konsideruar e nevojshme për të provuar besueshmërinë dhe provojën e operatorëve 

ekonomik ofertues në fushën objekt prokurimi, në ofrimin e mallrave të ngjashëm me 

objektin e prokurimit për realizimin me sukses të kontratës. 

 

2. Operatori ekonomik ofertues duhet të jetë i pajisur dhe të paraqesë certifikatë të lëshuar 

nga organizmat e vlerësimit të konformitetit, të akredituara nga organizmi kombëtar 

akreditues, ose organizma ndërkombëtare akreditues, të njohur nga Republika e Shqipërisë, 

në përputhje me objektin e prokurimit, si më poshtë: 

 

 ISO 9001:2015 “Mbi sistemet e menaxhimit të cilësisë” (e vlefshme) ose 

ekuivalent; 

 

Argumentim: Kërkesa e mësipërme bazohet në nenet 79 të ligjit nr. 162, datë 23.12.2020 

“Për prokurimin publik” i ndryshuar, ku përcaktohet se “1. Autoriteti ose enti kontraktor 

për të vërtetuar se punët, mallrat ose shërbimet, objekt prokurimi, i plotësojnë kërkesat e 

cilësisë, mund t’u kërkojë ofertuesve të paraqesin certifikata të lëshuara nga një organ i 

vlerësimit të konformitetit, i akredituar nga organizmi kombëtar i akreditimit ose 

organizma ndërkombëtarë akreditues, të njohur nga Republika e Shqipërisë. Kjo dispozitë 

zbatohet edhe kur kërkesat teknike u referohen kualifikimeve të kandidatit ose të ofertuesit” 

dhe të pikës 1, nenit 44, të VKM–së nr. 285 datë 09.05.2021 “Për miratimin e Rregullave të 

Prokurimit Publik” i ndryshuar, ku përcaktohet se “1. Autoriteti/enti kontraktor, për të 

vërtetuar se punët, mallrat ose shërbimet, objekt prokurimi, i plotësojnë kërkesat e cilësisë, 

mund t’u kërkojë ofertuesve të paraqesin certifikata të lëshuara nga një organ i vlerësimit 

të konformitetit, i akredituar nga organizmi kombëtar i akreditimit ose organizma 

ndërkombëtarë akreditues, të njohur nga Republika e Shqipërisë, vetëm nëse ato janë të 

argumentuara dhe të lidhura ngushtësisht dhe në mënyrë të drejtpërdrejtë me objektin e 

prokurimit”. 

 

Ky kriter është kërkuar me qëllim që operatorët ekonomikë që do të zbatojnë kontratën të 

jenë çertifikuar në sistemin e menaxhimit të cilësisë sipas objektit të kësaj kontrate. Ky 

standard përcakton kërkesat për një sistem menaxhimi të cilësisë dhe mund të 

implementohet dhe të çertifikohet çdo shoqëri, pavarësisht dimensioneve apo fushës së 

aktivitetit. Kjo certifikatë lidhet ngushtësisht me objektin e kontratës përsa kohë do të 

pronohen edhe ekuivalentet e tyre dhe i shërben autoritetit kontraktor për njohjen e 

kapaciteteve të operatorëve ekonomikë dhe të mundësisë së tyre për përmbushjen e plotë të 

kontratës me cilësi dhe në kohë.  

 

3. Operatori ekonomik duhet të paraqesë katalog ose skedë teknike të lëshuar nga prodhuesi 

për mallin e ofruar, ku të tregohen dhe të markohen  karakteristikat teknike të përcaktuara 

në Shtojcën 6 të DST-së, në mënyrë që të krahasohet pajtueshmëria e tyre me specifikimet 

teknike dhe standartet e kërkuara në dokumentat standarte të tenderit.   

 

Argumentim: Kërkesa e mësipërme bazohet në nenin 77 pika 4 të ligjit Nr. 162, datë 

23.12.2020 “Për prokurimin publik” i ndryshuar, ku përcaktohet se: “4.Në lidhje me aftësitë 

teknike dhe profesionale, autoritetet ose entet kontraktore mund të vendosin kërkesa që 

garantojnë se operatorët ekonomikë zotërojnë burimet e nevojshme njerëzore e teknike, si 

dhe përvojën e nevojshme për të zbatuar kontratën sipas një standardi të përshtatshëm 

cilësie. Autoritetet ose entet kontraktore, në veçanti, mund të kërkojnë që operatorët 

ekonomikë të kenë një nivel të mjaftueshëm përvoje që vërtetohet nga referenca të 

përshtatshme nga kontratat e zbatuara në të shkuarën. Aftësia profesionale e operatorëve 

ekonomikë për të ofruar shërbimin, punën, mallin vlerësohet në lidhje me aftësitë 

organizative, reputacionin dhe besueshmërinë, përvojën e duhur, si dhe personelin e 

nevojshëm për të zbatuar kontratën, siç është përshkruar nga autoriteti ose enti kontraktor 

në njoftimin e objektit të kontratës” dhe në nenin 40 pika 6 germa “b” të VKM Nr. 285, 

datë 19.05.2021 “Për miratimin e rregullave të prokurimit publik”, i ndryshuar ku 

përcaktohet se  “6. Autoriteti/enti kontraktor mund t’u kërkojë operatorëve ekonomikë të  

dorëzojnë dëshmi, që tregojnë se ata i plotësojnë kërkesat minimale, të përcaktuara në 

dokumentet e tenderit, si: b) fotografitë apo katalogët teknikë”; 

 

Vendosja e këtij kriteri, referuar edhe legjislacionit në fuqi i shërben autoritetit kontraktor 

për të vlerësuar nëse një operator ekonomik ka kapacitete për të ofruar mallrat objekt 

prokurimi si dhe për të krahasuar pajtueshmërinë e specifikimeve teknike dhe standartet e 

kërkuara nga AK me specifikimet teknike për mjetet e ofruara nga operatori ekonomik. 

4. Operatori ekonomik duhet të paraqesë një deklaratë me anë të së cilës të deklarojë se 

garancia e mallrave objekt prokurimi do të jetë sipas përcaktimeve të shtojcës 6 “Formulari 

i specifikimeve teknike” dhe se në momentin e dorëzimit mallrat do të shoqërohet me fletë 

garancie. 

 

Argumentim: Në bazë të pikës 4, të nenit të 77, të ligjit nr. 162, datë 23.12.2020 “Për 

prokurimin publik” i ndryshuar, ku përcaktohet se: “4.Në lidhje me aftësitë teknike dhe 

profesionale, autoritetet ose entet kontraktore mund të vendosin kërkesa që garantojnë se 

operatorët ekonomikë zotërojnë burimet e nevojshme njerëzore e teknike, si dhe përvojën e 

nevojshme për të zbatuar kontratën sipas një standardi të përshtatshëm cilësie. Autoritetet 

ose entet kontraktore, në veçanti, mund të kërkojnë që operatorët ekonomikë të kenë një 

nivel të mjaftueshëm përvoje që vërtetohet nga referenca të përshtatshme nga kontratat e 

zbatuara në të shkuarën. Aftësia profesionale e operatorëve ekonomikë për të ofruar 

shërbimin, punën, mallin vlerësohet në lidhje me aftësitë organizative, reputacionin dhe 

besueshmërinë, përvojën e duhur, si dhe personelin e nevojshëm për të zbatuar kontratën, 

siç është përshkruar nga autoriteti ose enti kontraktor në njoftimin e objektit të kontratës” 

dhe pika 8 e nenit 40, të VKM nr. 285, datë 19.05.2021, “Për miratimin e Rregullave të 

Prokurimit Publik” i ndryshuar, ku përcaktohet se “8. Autoriteti/enti kontraktor, përveç 

kërkesave të parashikuara në këtë nen, mund të përcaktojë kritere të tjera të veçanta, në 

varësi të objektit që prokurohet, të cilat i vlerëson të nevojshme për ekzekutimin me sukses 

të kontratës”. 

Me anë të këtij kriteri kërkohet që operatorët ekonomikë të deklarojnë periudhën e 

garancisë. Kjo deklaratë shërben si garanci për Autoritetin Kontraktor që malli objekt 

prokurimi është në përputhje me specifikimet teknike dhe në rast defekti të ndodhur brenda 

periudhës së garancisë, të gjitha riparimet dhe shërbimet e përcaktuara në deklaratë do të 

kryhen te operatori ekonomik kontraktues. 

 

Të gjitha dokumentet duhet të jenë origjinale ose kopje të noterizuara.  

Rastet e mosparaqitjes së një dokumenti, ose dokumente false dhe të pasakta, 

konsiderohen kushte për skualifikim. 

II. Argumentimi i specifikimeve teknike 

 

Specifikimet teknike janë hartuar dhe miratuar nga grupi i punës i ngritur nga Titullari i 

autoritetit kontraktor përfituese sipas nevojës që ka për automjetet objekt prokurimi, në 

përputhje me nenin 36 “Specifikimet teknike” të ligjin nr.162/2020 “Për Prokurimin 

Publik”, i ndryshuar si dhe nenin 40 “Kërkesa të veçanta për kontratat e mallrave” të VKM 

nr. 285, datë 19.05.2021 “Për miratimin e rregullave të prokurimit publik”, i ndryshuar.  

 

Aparati multigaz është i destinuar për detektimin dhe/ose matjen e CO, CO₂, H₂S, CH₄ dhe 

SO₂, gaze të cilat kanë karakteristika të ndryshme dhe paraqesin rreziqe të ndryshme në 

ambientet minerare. Për detektimin dhe matjen e CO, H₂S dhe SO₂, kërkesa do të lidhet me 

standardet përkatëse të serisë EN 45544, të zbatueshme për pajisjet elektrike të përdorura 

për detektimin dhe matjen e gazeve dhe avujve toksikë në atmosferën e vendit të punës. Për 

detektimin e CH₄ (metanit), kërkesa do të lidhet me EN 60079-29-1, sipas fushës së 

zbatimit të standardit, për detektorët e gazeve të ndezshme. 

Referimi në këto standarde është i nevojshëm për të garantuar që aparati të ofrojë nivel të 

përshtatshëm të saktësisë, besueshmërisë dhe performancës në detektimin dhe matjen e 

gazeve për të cilat është projektuar. Kjo është veçanërisht e rëndësishme për përdorimin e 

pajisjes në aktivitetin minerar, ku prania e gazeve toksike dhe/ose të ndezshme mund të 

krijojë rrezik për sigurinë dhe shëndetin e personelit. Kërkesa për përputhshmëri me 

standardet evropiane të aplikueshme justifikohet nga nevoja për të garantuar që pajisja, në 

varësi të kushteve dhe zonës ku do të përdoret, të ofrojë nivelin e nevojshëm të mbrojtjes 

ndaj burimeve të mundshme të ndezjes, si dhe sigurinë e përdoruesve gjatë operimit. Këto 

kërkesa lidhen drejtpërdrejt me natyrën e aktivitetit minerar, ku kushtet e punës dhe prania 

e mundshme e gazeve, avujve ose pluhurave të djegshëm mund të krijojnë rrezik për 

formimin e atmosferave potencialisht shpërthyese. 

Duke marrë në konsideratë funksionin, destinacionin dhe përdorimin e këtyre pajisjeve në 

aktivitetin minerar, kërkesat teknike janë konkretizuar sipas gazit që do të detektohet 

dhe/ose matet. Referimi në këto standarde bëhet për të garantuar që pajisjet e prokuruara të 

përmbushin kërkesat e nevojshme të performancës, sigurisë dhe besueshmërisë për 

përdorimin e tyre në aktivitetin minerar, ku monitorimi i përqendrimit të oksigjenit dhe 

prania e gazeve potencialisht toksike ose të ndezshme janë faktorë të rëndësishëm për 

sigurinë e punës. 

Kërkesa për përmbushjen e standardeve teknike për aparatet matëse monogaz për O₂, CO 

dhe H₂ është vendosur duke marrë në konsideratë natyrën e veçantë të aktivitetit minerar 

dhe nevojën për monitorimin e parametrave të atmosferës në ambientet ku këto pajisje do të 

përdoren. Këto pajisje kanë funksion të drejtpërdrejtë në monitorimin e gazeve që mund të 

paraqesin rrezik për sigurinë dhe shëndetin e personelit. Për këtë arsye, kërkohet që pajisjet 

të ofrojnë nivel të përshtatshëm saktësie, besueshmërie dhe performance në detektimin dhe 

matjen e gazit përkatës. 

Për rrjedhojë, kërkesa për këto standarde nuk vendoset për qëllim formal apo kufizues, por 

lidhet drejtpërdrejt me funksionin e pajisjeve, sigurinë e personelit, besueshmërinë e 

matjeve dhe kushtet specifike të përdorimit në aktivitetin minerar. Standardet kërkohen 

vetëm në masën që janë të zbatueshme për tipologjinë dhe funksionin e pajisjes përkatëse. 

Në dokumentacionin e prokurimit, kërkesa do të formulohet në mënyrë që pranimi i 

produkteve të bëhet edhe mbi bazën e standardeve ekuivalente, kur ato garantojnë të njëjtin 

nivel cilësie, sigurie dhe performance. 

Kërkesa 'të plotësojë kushtet e antideflagrancës', për mbrojtjen ndaj shpërthimit është 

rishikuar dhe konkretizuar në përputhje me funksionin dhe kushtet e përdorimit të secilës 

pajisje. Institucioni i përdor pajisjet objekt prokurimi në kuadër të aktivitetit minerar, ku, në 

varësi të zonës dhe kushteve të punës, mund të jetë e pranishme atmosferë potencialisht 

shpërthyese për shkak të pranisë së gazeve të ndezshme, veçanërisht metanit (CH₄), dhe/ose 

pluhurave të djegshme. 

Për këtë arsye, për pajisjet elektrike dhe elektronike portative që janë të destinuara për 

përdorim në këto ambiente, veçanërisht aparaturat e matjes së gazeve dhe llampat e 

minatorit, mbrojtja ndaj shpërthimit është karakteristikë e domosdoshme për sigurinë e 

përdorimit. 

Për aparaturat e detektimit të gazeve, kërkesa lidhet drejtpërdrejt me natyrën e përdorimit të 

tyre, pasi këto pajisje përdoren për monitorimin e gazeve të ndezshme, toksike dhe të 

oksigjenit në ambiente minerare. Standardi IEC 60079-29-0:2025 përcakton kërkesa, 

metoda testimi dhe kritere pranimi për pajisjet e detektimit të gazeve të ndezshme, 

oksigjenit dhe gazeve toksike, përfshirë pajisjet e destinuara për miniera të rrezikuara nga 

shpërthimi.  

Për pajisjet me mbrojtje përmes sigurisë së brendshme, IEC 60079-11 përcakton kërkesat 

për ndërtimin dhe testimin e pajisjeve të sigurta, të destinuara për përdorim në atmosfera 

shpërthyese. Për rrjedhojë, kërkesa për mbrojtje ndaj shpërthimit nuk është vendosur në 

mënyrë të përgjithshme për të gjithë artikujt e prokurimit, por vetëm për pajisjet ku kjo 

karakteristikë është e lidhur drejtpërdrejt me sigurinë dhe përdorimin e tyre të synuar në 

ambientet minerare. 

Për pjesët e këmbimit, pajisjet mekanike, materialet absorbuese, filtrat, ampulat, solucionet 

dhe artikujt e tjerë që nuk përbëjnë vetë pajisje elektrike/elektronike që mund të jenë burim 

ndezjeje, kërkesa për antideflagrancë nuk është vendosur, ndërsa kërkesat teknike janë 

përcaktuar në bazë të funksionit, pajtueshmërisë, sigurisë dhe performancës së tyre. 

Kjo qasje synon të sigurojë proporcionalitetin e kërkesave teknike, sigurinë e personelit dhe 

përshtatshmërinë e pajisjeve për kushtet reale të punës në minierë, pa vendosur kërkesa 

teknike që nuk lidhen me funksionin e produktit. 

 

Pajisja duhet të jetë e pajisur me mbrojtje të përshtatshme kundër ndezjes dhe shpërthimit 

(Ex), në përputhje me kërkesat teknike dhe të sigurisë të zbatueshme për përdorimin e saj 

në aktivitetin minerar. Niveli dhe lloji i mbrojtjes duhet të jenë të përshtatshme me kushtet 

e përdorimit dhe klasifikimin e rrezikut të ambientit ku do të përdoret pajisja. Llampa duhet 

të jetë e certifikuar për përdorim në ambiente potencialisht shpërthyese dhe të disponojë 

certifikimin përkatës Ex/ATEX dhe/ose IECEx, sipas rastit, ose dokumentacion ekuivalent 

të njohur sipas kuadrit të zbatueshëm. 

Për rrjedhojë, kërkesa për mbrojtje ndaj shpërthimit nuk është vendosur në mënyrë të 

përgjithshme për të gjithë artikujt e prokurimit, por vetëm për pajisjet ku kjo karakteristikë 

është e lidhur drejtpërdrejt me sigurinë dhe përdorimin e tyre të synuar në ambientet 

minerare. 

Për pjesët e këmbimit, pajisjet mekanike, materialet absorbuese, filtrat, ampulat, solucionet 

dhe artikujt e tjerë që nuk përbëjnë vetë pajisje elektrike/elektronike që mund të jenë burim 

ndezjeje, kërkesa për antideflagrancë nuk është vendosur, ndërsa kërkesat teknike janë 

përcaktuar në bazë të funksionit, pajtueshmërisë, sigurisë dhe performancës së tyre. 

Kjo qasje synon të sigurojë proporcionalitetin e kërkesave teknike, sigurinë e personelit dhe 

përshtatshmërinë e pajisjeve për kushtet reale të punës në minierë, pa vendosur kërkesa 

teknike që nuk lidhen me funksionin e produktit. 

1. Larës maske (solucion) 

Njësia e furnizimit: shishe 

Përmbajtja e paketimit: 1 shishe/spray = 100 ml 

Sasia totale e kërkuar: 1 shishe = me vëllim 100 ml 

Ky produkt është i formuluar si solucion individual apo koncentrat i lartë për pastrimin e 

shpejtë dhe dezinfektimin e maskave të frymëmarrjes. Prodhuesit e certifikuar të pajisjeve 

të sigurisë i paketojnë këto solucione në shishe të vogla plastike me vëllim 100 ml, të 

pajisura me mekanizëm mekanik spërkatës (spray) për një aplikim të njëtrajtshëm dhe 

ekonomik direkt në sipërfaqen e maskës. Duke qenë se ky artikull është i konceptuar për 

përdorim personal dhe mbrojtje të shpejtë në terren nga çdo punonjës/minator, njësia e 

kërkuar "1 shishe" përkon me paketimin bazë origjinal prej 100 ml, i cili garanton 

sterilitetin dhe efikasitetin kimik të lëndës aktive deri në momentin e hapjes. 

 

Sa më sipër, hartimi i kërkesave për kualifikim dhe çdo informacion tjetër specifik i 

nevojshëm, janë hartuar nga specialistët anëtarë të njësisë së prokurimit, bazuar në nevojat 

e autoritetit kontraktor përfitues.  

Për të krijuar dosjen e tenderit në sistemin e prokurimit elektronik të APP dhe për të 

ngarkuar të gjithë dokumentacionin e procedurës së prokurimit Njësia e Prokurimit 

autorizoi personin përgjegjës për prokurim. 

 

 

NJËSIA E PROKURIMIT 

